
Die ingewikkelde verhouding tussen die Afrikaner-grenshoer en die Nie-
Blanke het dwarsdeur die agtiende eeu en die vroee negentiende eeu uitgekris-
talliseer; en uiteindelik was dit die grondslag waarop die hele maatskaplike
struktuur van die Oosgrensgemeenskap gerus het, en in so ’n mate dat dit
daarsonder nie as 'n Europese gemeenskap kon voortbestaan nie.

Uit briewe van een van die penvoerders van die burgerstryd teen W. A. van
der Stel straal reeds baie vroeg in die agtiende eeu die gevoel van bedreiging
van die nog klein Blanke gemeenskap vanweé die Nie-Blankes. Vryburger
Adam Tas skryf aan die Here XV1I oor die vrees van die burgers dat, terwyl
hulle deur die amptenare verdruk word, die Hottentotte daarin sou kon slaag
om alle de christenen, soo goede als quade, sonder onderscheijd op 't lijf
vallen en ons verdelgen”. Dan voeg Tas, aangaande die slawe, by dat van
hulle ook nie veel beter verwag kan word nie, en vry minder van al die
soorte Gekleurdes ,,onder ons woonende en met Europeaanse en Africaanse
Christenen door huwelijken en andere vermengingen vermaagdschapt, dewelc-
ke in vermoogen, getal en hoogmoet t’ onser uijterste verwondering aange-
groeid, en neffens de Christenen tot allerhande wapenhandeling en krijgs-
oefening toegelaten, geven ons nie duijsterlijk door haar trotze bejegeningen
te kennen dat se ons haar slag waarnemende, wel den voet op den nek souden
konnen en willen setten”. Eindelik volg 'n ietwat onduidelike sinspeling dat
die ,,swart volkje doorgaans voorgetrokken en bevorderd wierd” ten nadele
van die ,,Christelike onderdane” van die State-Generaal. In hierdie heel vroeé
jare, toe die grensbewoners nog betreklik na aan die Skiereiland gewoon het,
kry ons dus uit die pen van ’n plattelander die bewustheid van verskille in
kleur wat ook rasseverskille en godsdiensverskille aandui.7

Toe in die jare negentig van die agtiende eeu die boer in die afgeleé ooste-
like grensdistrikte tussen groot getalle Hottentotte verkeer het, tref ons hef-
tige reaksies aan oor die gebrek aan voldoende differensiasie tussen Blank
en Nie-Blank. Alhoewel die Hottentotte soms ’n belangrike rol gespeel het in
die vroeé oosgrensoorloé, het van die grensboere beswaar gemaak teen die
skenk van gebuite vee aan hulle. Kort daarop het die opstandige grensboere
daarop aangedring dat die Hottentotte nie langer vuurwapens moes hanteer
nie, dat hulle die Hottentotte in hul diens self moes kon verhoor en straf, en

Die aangeleentheid het nou die hoogste regeringskringe bereik, waar die
Goewerneur die advies van die Prokureur-generaal ingewin het. Laasgenoem-
de het die benaming ,,ongehuud” voorgestel. ,With regard to the not per-
mitting the Banns of Marriage of Hottentots to be published in Church,” be-
vestig hy, ,,such an idea cannot be entertained for a Moment”.19

Met hierdie finale antwoord van die regering aan die gemeente van
Uitenhage was van die gemeentelede nie tevrede nie. Sowat ’'n jaar later word
n versoekskrif uit Olifantshoek (’n wyk wat deur die Groot Trek feitlik ont-
volk is) aan die Uitenhaagse kerkraad in die kerkraadsnotule vermeld. Dit
bevat ’n klag ,,over de afkondiging van Huwelyksch voorstellen en het be-
vestigen van Huwelyke band der Hottentoten in de Kerk”. Die beswaardes,
wie se klag nou skynbaar nog verder strek, word nou na die eerste ringsver-
gadering verwys, wat in November 1835 te Graaff-Reinet gehou sou word.D
Aangesien geen beswaar by die ring teruggevind kan word nie, is die waar-
skynlikste verklaring van die uitkoms van dié aangeleentheid dat die be-
swaardes, in die besef dat hul inderdaad met regeringsbeleid te kampe gehad
het en dat die gelykstellingsbeleid, ook in hul eie kerk, nie gewysig sou word
nie, die land verlaat het. En tot dié beslissing sou die boer se godsdiensop-
vatting waarteen die gelykstellingsbeleid in die Kerk lynreg ingedruis het, wel
’n rol gespeel het.

Dat hierdie gelykstellingsbeleid in die Kaapse Kerk ook beswarend elders
in die Kolonie ingewerk het, blyk uit enkele ander voorbeelde. Die Quaker
James Backhouse het op ’n buitepos in die gemeente Swellendam in Oktober
1838 gevind dat besware teen prediking aan Hottentotte in dieselfde gebou
as Blankes ingebring is. In afwesigheid van dr. Robertson, die predikant, het
’n toegewyde jongman in ’n klein kerkie as prediker opgetree. Nadat hy die
oggenddiens vir die Blankes gehou het, het hy versoek dat die Hottentotte in
die namiddag in die kerkie moes vergader. Sommige van die lidmate wat mee-
gewerk het om die gebou op te rig, vertel Backhouse, ,,were much disturbed
at the idea of the Hottentots coming into the ‘kerk’; and they afterwards got
up a protest against their being allowed to assemble there”. Met die daar-
opvolgende geleentheid het die prediker aangetoon dat dit sy plig was om ook
’n boodskap aan die Hottentotte te bring ,,as fellow-heirs of salvation . . .”
Nou het hy daarop aangedring dat die persone wat beswaar gemaak het dat
Hottentotte toegelaat word, horn in die konsistorie moes ontmoet, sodat hul
besware, tesame met hul name, in die kerkboeke aangeteken kon word. Twintig
persone het dit gedoen en daar was rede om te glo dat daar nog ander per-
sone was van dieselfde gesindheid maar wat nie bereid was om hul besware te
laat registreer nie. Backhouse rapporteer dat daar ook sommige ten gunste
van toelating van die Hottentotte was. Die prediker het toe die Hottentotte aan
die buitekant van die konsistorie opgeroep en na die konsistorie self die Blan-

laten.” Sagte woorde van die sendeling was nutteloos. Van diegenc daar teen-
woordig het nog meer persone met die vrou saamgestem.2

Met die toename in die aantal gekleurde Christene, veral gedurende die
tweede en derde dekades van die negentiende eeu, het die gesamentlike be-
diening van die Nagmaal besware uitgelok. Sekere kerkrade het voorkeur
begin gee aan die afsonderlike bediening van die sakramente aan Blank en
Gekleurd. Hoeveel kerkrade so gehandel het, en hoeveel kerkrade van grens-
gemeentes daaronder was, kan ons nie vasstel nie. Ons kan egter aanneem
dat daar ook lidmate was uit gemeentes waar die kerkrade tevrede was om
die sakramente gesamentlik te bedien wat besware daarteen gehad en dit som-
tyds geopper het.

Op die sinode van die Kaapse kerk is die kleurkwessie vir die eerste keer
in 1829 pertinent bespreek. 'n Beskrywingspunt van die kerkraad van Swart-
land het voor die vergadering gedien: ,,Of personen van de kleur, die door
het doen van de belydenis en de toediening van den H. Doop tot leden van
de Kerke zijn aangenomen - gelijk met geborene Kristenen het Avondmaal
zal bediend worden”. Dieselfde aangeleentheid is reeds in April 1829 op
die Eerste Ringsressort bespreek, toe besluit is ,,dat men, volgens de leer des
Bijbels en den geest des Christendoms, verpligt is zoodanige persoonen

met geboren Christenen tot het Avondmaal toe te laten”.@& Die ringsbe-
sluit het meegebring dat meer gemeentes 'n uniforme gebruik sou moes hand-
haaf. Daar sou dit voortaan nie meer mog geskied dat Hottentotte, basters,
vry swartes en slawe eers nadat die gebore Blanke Christene Nagmaal klaar
gebruik het, daartoe toegelaat word nie.

Dié kwessie is op die Sinode van 1829 bespreek en die kommissarisse-
politiek, sir J. A. Truter en D. F. Berrangé, het uitdruklik verklaar dat hulle
die voorstel ,,oordeelen te wezen derogatoir aan de waardigheid van den Kris-
telyken Godsdienst, volgens welks leer geen onderscheid of aanzien van per-
zoonen by het bedienen en ontvangen van het Sacrament des Avondmaals
mag worden erkend; dat de beslissing op zoodanige punt derhalve een twyfel
zoude veronderstellen die niet bestaan kan ...” Die verteenwoordigers van
die Staat het seifs hul verwondering oor die voorstel voor die Sinode uitge-
spreek. Eenparig het die Sinode besluit om ,te verklaren, dat men dit voor-
stel tot geen onderwerp van deliberatie of beslissing by de Synode behoord te
maken, maar hetzelve als een onwrikbaren stelregel op het onfeilbaar woord
van God gegrond behoord aan te merken; dat by gevolg alle Kristen Gemeen-
ten en elk Kristen in het byzonder verpligt is ooreenkomstig dezelve te denken
en te handelen.” 38

Deur dié sinodebesluit is herbevestig dat aan alle Nie-Blanke Christene
in alle grensgemeentes hul lidmaatskapregte verseker word. Dit sou lynreg teen
die opvatting van verreweg die meeste grensboere indruis: Nie-Blankes wat
deur doop en aanneming Christene geword het, moes nie met ,gebore Chris-
tene” gelyk gestel word nie. Daar was grenshoere wat die Nie-Blanke as son-
der siel of vervloek beskou het en dus alle sendingwerk teengestaan het;® daar
was egter baie ander wat glad nie so 'n mening gehuldig het nie en sending-
werk onder Nie-Blankes op verskillende maniere gesteun of bevorder het.3
Laasgenoemdes was in die reel glad nie ten gunste van gelykstelling in hul
Kerk nie. Hulle het skriftuurlike gronde daarteen in hul Bybels gevind en hulle
nie lig van die teenoorgestelde laat oortuig nie. Baie en ernstige bedenkings
is deur hulle gekoester of die talle Nie-Blanke bekeerlinge sonder meer in die
Blanke Christengemeentes op gelyke voet opgeneem moet word; volgens hul-
le oortuiging was die lewe (en veral op sedelike vlak) van die nie-gebore Chris-
tene daarvoor nog te bedenklik. In elk geval sou hulle glad nie wou sien
dat soveel Nie-Blanke Christene die gevestigde Blanke kerke sou volpak nie.

help it! ... they disgrace themselves as White men . . . and send us out their
own children as slaves ... | wont live under such a Governt. but mean to
trek.”ss

n Jaar later benadruk P. J. Swanepoel aan die siviele kommissaris en
resident-magistraat van Beaufort-Wes dat die Afrikaanse burgers die onreg
hulle deur gelykstelling aangedaan, baie sterk aantrek. Provisie-veldkornet H,
Oosthuysen het opgetree teenoor parmantige Hottentotte wat geweier het
om Swanepoel se plaas te verlaat en moes as gevolg daarvan voor die magi-
straat verskyn. Swanepoel vra nou vir Meintjes om die saak af te wys, want
as Oosthuysen gestraf sou word, dan sien die inwoners ,bebliek dat hier VVoor
de burgers geen reg meer ben. Maar alleenlijk VVoor de Swarte”. Dit is hieroor
dat die mense emigreer: ,,dat Weij geen reg meer hebbe op onse Eijgendom,
dat de Swarte doenen kan Wat of sij Wei en Weij moeten daaronder ge-
bukkend gaan om reede dat hier geen reg Voor ons meer te vinden is.”
Indien die Hottentotte in die gelyk gestel word, verklaar Swanepoel, ,sal weij
genootsaak Weesen om onse Eijgendomen te verlaate en ook Wegtetrekken;
Want u Weet niet hoe dat de Swarte met ons handelen en over ons heerschen”.
Ten slotte beklemtoon hy weer dat ,,als dat sl(e)g uijt Valt dan kan u gedenken
dat u de menschen sal tot trekken brengen sonder Eijnde” want dan sal hulle
verplig wees om publiek bekend te maak ,,dat hier geen Reg meer Voor ons is
indit land”.%

Uit die refrein dat daar vir die burger geen reg meer is nie, maar slegs vir
die Swartes, straal helder die geskokte verontwaardiging van die Afrikaanse
grensboere.

In Julie 1836 skryf P. Retief openhartig aan Jarvis, 'n betroubare vriend
en simpatiseerder, om die mening van die inwoners van sy wyk mee te deel.
Die antwoord lui: ,Weij gelooft dat weij in Engeland so veragtelik gekend
word dat wij nu moed leijden dat de gecoleurde classen na dat se ons van
goed en (bloed) berooft hebben, seer reijk beloond word. En weij kan nog
sal onse coleur ter veragting van (ons) Maaker en (ter wille van) teijdelik
geluk niet verandere . . . En wad nogal het ergst, geen tweijvel meer voor
ons of seij (die gekleurde klasse) sullen nog beij allc deese beij het Goever-

nemind in Engeland waardig geagt worden als overheersters over ons ge-
steld te worden.” 3/

Uit die suidelike flank van die Oosgrens getuig veldkornet Carel Valentyn
Buchner van Onder-Boesmansrivier dat bykans alle ou inwoners in sy wyk
hulle nou gereed maak om te trek. ,lk gaan nu begin te denken ik in de
loop van aanstaande jaar geen 30 man en de wijk hebben sal maar so veel
te meer diven en rond zwervende vagenbonden.” Buchner, wat tot dusver
hard probeer het om die Voortrek te keer, beken nou ,,dat ik ook al begennen
te denken de menschen en hun voor neemens slaagen sal, de tomelose ge-
drag der Zwarten al hier is strijdig met den murg der Africanders en dat
alleen en niet anders Zijn de bewegende oorsak van verhuijsung”.38

Dat die Afrikaanse boer geen geleentheid gehad het om sy besliste oortui-
gings oor die verhouding tussen Blank en Nie-Blank in die bestuur van sy
land toe te pas nie, het hom diep gegrief. Alhoewel sy nasionale bewussyn
op die vooraand van die Groot Trek nog geensins volwaardig ontluik het
nie, kon die nasionale ontwaking wat reeds plaasgevind het, nie, as gevolg
van die gebrek aan selfregering, behoorlik uitgeleef word nie.
Afrikanernasionalisme het baie langsaam ontkiem en uitgespruit.® Aange-

kende boer grensuitbreider nie, maar ook grensverdediger geword het. Of-
skoon hy in sy afgeleé gemeenskap in die praktyk ’n taamlike mate van selfbe-
stuur geniet het, was hy deeglik bewus van sy afhanklikheid van Kaapstad
vir staatkundige, kerklike, en stoflike behoeftes. Sonder morele en tasbare hulp
uit die weste kon hy homself as Christen, as Blanke en as diensheer nie be-
hoorlik handhaaf nie. Hy was dus verplig om sy plaaslike, parogiale, grens-
boer-patriotisme te versoen met sy ,,Afrikaner”-skap en sy lojaliteit teenoor sy
Nederlandse moederland. Geleidelik het die Afrikaner se spreektaal ook al
meer begin verskil van sy Nederlandse skryftaal.

Onder die meer gegoede stedelike en omstedelike Afrikaners in die weste
het die Kaapse ,,Patriotte”-beweging in die laaste kwart van die agtiende eeu
ontstaan. Terwyl tydens die verset van die burgers teen W. A. van der Stel
slegs ekonomiese doelstellings nagestreef is, word nou tewens politieke 00g-
merke voorgehou. Van die Kaapkolonie word gepraat as ,,ons Vaderland” en
,»ons dierbaar Vaderland”. ,Vryheid” word 'n wagwoord. In 1790 word uit-
geroep ,,Men schreeuwd om vryheid, wy vry burgers.”£ Die Kaapse ..Patriot-
te” -beweging is 'n direkte navolging van die Nederlandse beweging wat die-
selfde naam vir hulle toegeéien het. Hoofsaaklik onder gegoede klasse het
daar in Nederland kort tevore ’n revolusionére demokratiese beweging ont-
staan wat sy denkbeelde in politieke vlugskrifte en periodieke publikasies ver-
sprei het.43 Die idees wat in die Verenigde State van Amerika sukses behaal
het, het nou egter in Nederland misluk en ook aan die Kaap. Tt?e die Kompan-
jiesowerheid die Oosgrensboer se bestaan teenoor die Xhosa baie bemoeilik
het, het die grensboer, ook onder invlioed van revolusionére idees, die outo-
kratiese gesag van die Kompanjie in 1795 in die twee oostelike distrikte Graaff-
Reinet en Swellendam afgewerp, maar lojaliteit aan die Republiek in die
Moederland betoon.#4 Aan die Kaap het die demokratiese revolusie geen noe-
menswaardige seggenskap in die sentrale regering aan die vryburgers verseker
nie. Uiteenlopende en botsende belange het meegebring dat 'n baie verdeelde
Kolonie in 1795, na 'n oneffektiewe verset, aan Brittanje oorgegee is.

Alhoewel die opstandige grensdistrikte spoedig geswig het, het die roeringe
daar nog geruime tyd voortgegis. Daar was egter slegs beperkte dryfkrag in.
Die rebellies van 1799 en 1801 was beperk tot ’n groepie Oosgrensboere en
het sonder weerstand spoedig in duie gestort. Die leiding was swak.%6 Van

die Slagtersnek-rebellie van 1815 kan feitlik dieselfde gesé word. Die teregstel-
ling van vyf persone onder buitengewone omstandighede het griewetradisies in
sekere kringe nagelaat. Geen sterk leiers het na vore getree om as werklike
nasionale helde voort te leef nie. Alhoewel van die opstandelinge van die-
selfde patriotiese en revolusionére uitdrukkings as wat tevore gebesig is, aan-
wend om hul medegrensboere te bei'nvioed om hulle te help om ’'n groot be-
weging daarvan te maak, misluk hulle jammerlik. Baie grensboere gee daad-
werklike steun aan die Britse owerheid om die rebellie spoedig en oorweldi-
gend te onderdruk. Daar is ’n duidelike onwilligheid te bespeur om teen die
vreemde outokratiese regering in opstand te kom.4%6
Gedurende die volgende twintig jaar was daar geen herhaling van hierdie
opstande nie: trouens, daar is alle aanduidings dat leidende grensboere dik-
wels onder ondankbare omstandighede die Britse owerheid (en daarmee ook
hulle land) getrou as grensbeamptes gedien het. Deur dié voorbeeld het 'n ge-
voel van lojaliteit aan die gevestigde gesag wat verantwoordelik was vir wet en
orde, onder die meeste grensboere posgevat. As getroue Bybellesende Christe-
ne is in wye kringe aanvaar dat hul owerheid deur God self oor hulle ge-
stel is;47 en van hulle Skotse predikante sou hulle verder kon verneem dat dit
hul Christelike plig is om hulle owerheid gehoorsaam te wees. Vandaar dat
ons, by uitstek, in die noordoostelike grensdistrikte, ’n ,,Dopper”-konserwatis-
me kry wat onder andere lojaliteit aan die Britse owerheid aanmoedig.48 Die ou
moederland sowel as die nuwe Britse moederland word nou deur vorste-
huise geregeer: hoewel die Noord-Amerikaanse regeringsvorm heelwat aan-
dag trek in die Kaapse pers, is daar tog geen basiese afkeer teen ’n monargie
nie. Daar is nog steeds ’'n gevoel van afhanklikheid van die beskermende hand
van die afgeleé owerheid. Geen pers het in die Kaapkolonie 'n nasionale be-
wussyn probeer bevorder nie. Die enigste Hollandse nuusblad,
het dit as vanselfsprekend aanvaar dat dit die bestemming van die

oor die presiese aard van die taak was daar nie helderheid nie.32 Nuwe intrck-
kers is gou ingeburger in so 'n gemeenskap waarin feitlik almal ’n geruime tyd
as ..Afrikaners” bekend gestaan het en ’n eie tipies ..Afrikaanse” taal ge-
praat het. So het die vader van Karel Landman (seun van ’'n Hollander) en
die vader van Louis Tregardt (seun van 'n Sweed, Tregard) hulle onderskei-
delik in die distrikte Uitenhage en Graaff-Reinet volkome met die grens-
boere daar vereenselwig. Ook die Zietsmans, met 'n Duitse stamvader, was
slegs uit die tweede geslag wat in Suid-Afrika gebore is. As resente intrek-
kers in die grensdistrik Uitenhage het hulle inderdaad Afrikaners geword, mee-
geleef met die grensboere en meegetrek met hulle na Natal, sonder om in die
gees werklik VVoortrekkers te word.33 Die grensboere het nuwe bloed besonder
nodig gehad. Op ingewikkelde wyse het grensgesinne gewoonlik ondertrou
en met die groot families wat dikwels langs of naby mekaar gewoon het, het
n hegte, hoewel eng beperkte, samehorigheidsgevoel ontstaan.55As 'n geheel
genome, het die ,,clans” op die grense opvallend baie gemeenskaplike eien-
skappe en belange vertoon.

Die Kaapse Patriotte kon slegs ’n baie beskeie gedeelte van hul demokra-
tiese doelstellings verwesenlik: die verset uit die moederland, die weerstand
van die Kaapse amptenare, hul eie verdeeldheid en die feit dat hulle slegs 'n
deel van die Kaapse vryburgers verteenwoordig het,3 het alles tot hierdie re-
sultaat bygedra. Wat hulle nie in die weste kon regkry nie, kon hulle wel
in die Oosgrensdistrikte verder deurvoer. Die plaaslike besture van Graaff-Rei-
net en Swellendam is gedemokratiseer, maar hulle het verkies om onder die
Nederlandse Republiek te ressorteer. Dit was egter 'n baie kortstondige uit-
lewing van die grensboer se nasionale bewussyn in twee Bataafse selfregeren-
de kolonies. Onder die nuwe Britse bewind sou enkele genomineerde burgers
in die Raad van Advies en die Wetgewende Raad ’n uiters swak kanaal bied
vir die uiting van die Afrikaanssprekendes se nasionale wil. Liggame wat vir
die burgers belangrik was, soos die ou Raad van Justisie en die Bur-

gersenaat, het ook verdwyn. Toe die grensboer se eie landdroste en heemrade
ook verdwyn en die bevoegdhede van sy veldkornette verminder word, is die
uitlewing van sy nasionale gevoel ernstig gedwarsboom.% Soos reeds aange-
toon, is op die vooraand van die Groot Trek nie alleen geen nuwe bestuurs-
instellings geskep nie, maar die ou tradisionele liggame afgeskaf waardeur
die mate van bestaande nasionale bewustheid uitgeleef kon word.

By geskiedskrywers bestaan daar vanselfsprekend baie uiteenlopende me-
nings oor die probleem of die gebrek aan selfregering waardeur die soort Af-
rikaanse nasionale gevoel wat reeds bestaan het, uitgeleef kon word, as oor-
saak van die Groot Trek beskou moet word.

Dr. A. Coetzee stel dit kort en kragtig: ,,Die groot oorsaak van die Groot
Trek was iets van binne die groep. Dit was 'n Nasionale Bewuswording”.5/
Prof. D. W. Kruger omskryf die standpunt sorgvuldiger: ,,Die alles omvatten-
de faktore wat die hele beweging innerlik gebind, nasionale betekenis en karak-
ter gegee het, was die drang om onder eie wette ’n eie Staat te stig, in watter
vorm aan die Trekkers gewaarborg sou word . . . daardie burgerlike vryheid
en nasionale onafhanklikheid wat hulle in die Kaapkolonie ontbeer het. Hier-
die lewende drang, wat die uiteindelike bewegende oorsaak van die massa-
emigrasie was . . ,”3B Prof. M. C. E. van Schoor sluit hom hierby aan: ,Nie
net die grensboere se gemeenskaplike historiese agtergrond en ontwikkeling
van meer as 'n anderhalf eeu onderskryf die feit dat die Trek sy hele dryf-
krag aan ’n ontluikende vryheidsdrang ontleen het nie, maar ook die hele ver-
loop van hierdie beweging lewer onteenseglik bewys dat dit die oorheersende
motief moes gewees het.” Sy slotsom is dus ,,dat 'n ontluikende Afrikaner-
volksbesef wel die rol van ’'n belangrike medespeler in die veroorsaking van
die Groot Trek vervul het.”®

Aan die ander kant beweer prof. C. J. Uys kategories die Voortrekkers
»were utterly wanting in those elements which could have transformed them
into a nation and, above all, they developed no national consciousness.” @
In Die Ontwaking van die Afrikaanse Nasionale Bewussyn 1868-1881 meen
prof. F. A. van Jaarsveld: ,In die selfbewussyn van die landverlatendes het
nasionaliteit ook nog ’n baie geringe rol gespeel. Die vraag na wie hulle was
en waar hulle vandaan kom, het nog nie op die voorgrond getree nie . . .
'n Mens wonder of daar, sonder 'n prikkel soos die Bantoe op die grens
en ’n Glenelg, ooit 'n Groot Trek sou gewees het. Die groei en ontwikke-
ling van nasionale selfbewussyn was eerder ’n gevolg van die Groot Trek as

Graaff-Reinet skryf Pretorius, 'n derde, besonder vername Voortrekkerleier,
byna presies ’'n jaar later aan die predikant aan die Paarl, ds. G. W. A. van
der Lingen: ,.Maar soo dese van den Almagtige is, soo het syne wyse wil en
welbehaagen is soo sullen wy daar tot een volk worden en ter syner eere
leeven.” R A.H. Potgieter, -n vierde vername Trekkerleier, skryf op 3 Desember
1838 van die Sandrivier aan die Kaapse Goewerneur, ,wy bescouwen ons als
vreye burgers om te kunnen gaan waar wy verkiest sonder iemant te benade-
len daar alle Naatsies vrey seyn en gaat ook waar sy wel.. ,” 3

Hoe voller die Groot Trek ontplooi het na die slag van Bloedrivier, hoe
meer gloedvolle uitlatings kry ons onder die Trekkers. Dit is begryplik, want
die roerende gemeenskaplike ervarings op trek het heelwat daartoe bygedra
om ’n samehorigheidsgevoel te laat ontluik. Daar was gedurig swaar druk
op die Trekkers deur Moselikatse, Dingane en die Britse owerheid; die ge-
meenskaplike lyding en prestasies wat daaruit voortgevloei het, het meege-
bring dat Afrikanertradisies teen ’n tot nog toe ongeéwenaarde tempo ge-
skep is: die hardnekkige verweer te Vegkop, die marteldood van Retief, Mar-
thinus Oosthuysen se helderit, die heldedood van Dirkie Uys, ’n Trekker-
belofte aan die Here, gevolg deur -n wonder-oorwinning te Bloedrivier. Dikwels
word nou gewag gemaak van vryheid wat deur hul eie bloed ten duurste
gekoop is. Sterk voornemens word nou uitgespreek om die onafhanklikheid
van hierdie deur bloed gekoopte Trekkerland te verdedig.Z4 Teen 1848 kom
Andries Pretorius nog verder onder invlioed van die revolusionére tydsgees
en spoor die Trekkers aan om hul reg van vryheid te verdedig ,,welk aan alle
schepselen op den aar(d)boodem is geschonken” .5 In Bybelse taal verklaar hy
drie maande later ,,sy sullen veel ligter een Berg in den see kon werpen als om
den Stroom van Vryhyd langer tegen te gaan.” ®

Teenoor die standpunt dat ’n spontane vryheidsdrang ’n oorsaak van die
Groot Trek was, is beweer dat die sug na vryheid slegs gespruit het uit drang-
ge om van drukkende stoflike laste verlos te word en bevry te word van
gelykstelling tussen Blank en Nie-Blank.

Op die vooraand van die Groot Trek (soos reeds op gewys) was die na-
sionale bewussyn van die Afrikaner aan besliste beperkings onderhewig. By

word), dui daarop dat sake nie somaar spontaan verloop het nie. By talle
latere Trekkers was daar aanvanklik groot huiwering om onder die Britse be-
wind uit te trek. Dit skyn asof die sentrifugale kragte (nl. om uit die Ko-
lonie van hul talryke griewe weg te kom) swaarder geweeg het as die sentripe-
tale kragte: om in die eerste instansie ’n selfstandige staat onder eie vlag
in te rig. Vryheid was nie bloot ’n doel op sigself nie en ook nie net ’n middel
tot ’n doel nie. Noodwendig moes daar same- en wisselwerking gewees het
tussen die beperkte mate van nasionale bewussyn wat op die vooraand van
die Groot Trek bestaan het8&%en die vele en ernstige griewe van die Afrikaner-
grensboere. As gevolg van die Voortrek is die nasionalisme gevoed by diegene
wat daaraan deelgeneem het.

Die verskillende, soms wydeenlopende en van mekaar ver verwyderde, be-
volkingsgroepe in die Kaapkolonie is deur die Britse beleid op 'n hoogs in-
gewikkelde wyse getref. Die slawe wat ingeboekte arbeiders geword het en
binnekort volkome vry sou word, was met vreugde vervul oor hul verhoogde
status. So ook was die tweede Nie-Blanke groep in die Kolonie, die Gekleur-
des, baie ingenome met hul ongekende vryheid van beweging en die gemak
waarmee hulle van werkkring kon verander. Hulle kon nou met rasse skrede
op velerlei terreine hoop om in die Blanke gemeenskap opgeneem te word.

Die baie verskillende Blanke groepe het in ’n mindere en meerdere mate
ontevrede reaksies getoon: aan die een uiterste was daar die inwoners van
die Kaapse Skiereiland en sy omliggende gebied, wat relatief min ontevre-
denheid getoon het, en aan die ander uiterste die Afrikaner-oosgrensboere
waarvan verreweg die meeste so heftig gegrief was dat hulle intensiewe sa-
mesprekings gevoer het oor watter soort oplossing hulle moes aangryp. Omdat
die inwoners van die Skiereiland gedeel het in die toenemende Kaapse indus-
trialisasie en in die instroming van die slawernykompensasiegelde, was hulle
nie te ernstig gegrief oor die gebrek aan selfregering, die skerp prysstyging en
onvoldoende kompensasie vir die slawe nie. Die boere in die westelike dis-
trikte, wat in ’n baie groot mate Afrikaanssprekend was, is ook getref deur
die pas vermelde faktore, maar is op hul plase by uitstek deur ’n nypende te-
kort aan doeltreffende arbeid getref. Toe swak beheer oor hul arbeiders ook
nog oorslaan in grootskaalse landlopery en diefstal deur hul gekleurde bedien-
des en ander Nie-Blankes, het daar dikwels hewige proteste opgeklink. Gelyk-
stelling in Staat en Kerk het hul verder teen die bors gestuit; plaaslike beswaar-
ders het dan ook periodiek na vore gekom.

Die Britse Setlaars was weliswaar nie slawebesitters nie, en baie van hulle
het op die vooraand van die Groot Trek reeds dorpsberoepe beoefen. Onder
die onbeheerste arbeidstoestande en rondlopery het hulle wel deeglik gely;
feitlik almal van hulle het die spit afgebyt teen Xhosa-aanvalle op die suid-
punt van die Oosgrens, wat in die 1834-’35-oorlog tot enorme verliese en

